
Nd. 28. Frumvarp til hafnarlaga
fyrir Bolungavík.

Flm.: Sigurður Bjarnason, Barði Guðmundsson.

1. gr.
Til hafnargerðar í Bolungavík veitist úr ríkissjóði 1/2 kostnaðar, eftir áætlun,

sem ríkisstjórnin hefur samþykkt, þegar fé er veitt til þess í fjárlögum, allt að kr.
900000 - níu hundruð þúsund kr. -- gegn v2 frá hafnarsjóði Bolungavíkur.

2. gr.
Ríkisstjórninni veitist heimild til að ábyrgjast fyrir hönd ríkissjóðs allt að kr.

900000 - níu hundruð þúsund kr. - lán, er hafnarsjóður Bolungavíkur kann að
fá til hafnargerðarínnar, gegn úbyrgð sveitarsjóðs Hólshrepps og sýslunefndar
Norður-Ísafjarðarsýslu. Tillagið úr ríJdssjóði og ábyrgð ríkissjóðs er bundin því
skilyrði, að yfirumsjón með verkinu og reikrringshald sé falið manni, sem atvinnu-
málaráðuneytið samþykkir.

3. gr.
Sérhver er skyldur að láta af hendi mannvirki og land, er þarf til að gera höfn-

ina eða undir brautir og vegi í þarfir hafnarinnar, svo sem leyfa, að tekið verði í
landi hans hvort heldur er grjót, möl eða önnur jarðefni og þola þær eignakvaðir.
óhagræði eða takmörkun á afnotarétti, sem hafnargerðin hefur Í för með sér, allt
gegn því, að fullar bætur komi fyrir. Náist ekki samkomulag um bæturnar, skulu
þær ákveðnar með mali tveggja dómkvaddra manna, að tilkvöddum háðum máls-
aðilum. Kostnaður við matið greiðist úr hafnarsjóði Bolungavíkur. Nú vill annar
hvor málsaðili ekki una mati, og getur hann heimtað yfirmat, en gera skal hann



það innan 14 daga frá því að matsgerð CI' lokið. Yfirmatið skal framkvæmt á sama
hátt af 4 dómkvöddum mönnum. Kostnaðinn við yfirmatið greiðir sá, er þess hefur
krafizt, ef matsupphæðinni verður ekki breytt meira en sem nemur 10% af hinni
ákveðnu endurgjaldsupphæð, ella greiðist kostnaðurinn úr hafnarsjóði Bolunga-
víkur.

Hafnarmerki skulu ákveðin
4. gr.

reglugerð.

5. gr.
Meðfram strandlengjunni umhverfis höfnina má ekki gera í sjó fram neinu

bryggju eða önnur mannvirki, né fylla upp eða dýpka út frá landi, nema eftir til-
lögum hafnarnefndar og með samþykki hreppsnefndar Hólshrepps. Sá, sem vill gera
eitthvert slíkt mannvirki, skal senda hafnarnefndinni beiðni um það, og skal beiðn-
inni fylgja lýsing á því, svo og uppdráttur, ef með þykir þurfa i tvennu lagi, og held-
ur hafnarnefnd öðru eintakinu. Hafnarnefnd afgreiðir síðan málið til hrepps-
nefndar.

Sá, sem fengið hefur slíkt leyfi, skal skyldur að halda mannvirkinu svo við, að
engin hætta stafi af því. Þessi ákvæði gilda og um þær bryggjur og önnur mann-
virki, sem þegar hafa verið gerð á hafnarsvæðinu.

Brot gegn þessari grein varða sektum, frá 50.0-20000 kr., og hafnarnefnd
getur látið nema burt mannvirkið á kostnað eiganda.

6. gr.
Hreppsnefnd Hólshrepps hefur á hendi stjórn hafnarmálefnanna undir yfir-

umsjón atvinnu- og samgöngumálaráðuneytisins.

7. gr.
Framkvæmd hafnarmála og eftirlit með höfninni skal fela hafnarnefnd. Í hafn-

arnef'nd sitja 3 menn. Skal nefndin kosin á sama hátt og til sama tíma og aðrar
fastanefndir, er hreppsnefnd kýs. Heimilt er þó að kjósa í nefndina menn, er ekki
eiga sæti Í hreppsnefnd.

8. gr.
Eigum hafnarsjóðs má aðeins verja í þarfir hafnarinnar. Sveitarsjóður ábyrgist

skuldir hafnarsjóðs, og hreppsnefnd hefur ábyrgð á eignum hafnarinnar.

9. gr.
Hreppsnefnd má ekki án leyfis ráðuneytisins selja eða veðsetja fasteignir

hafnarsjóðs, eða kaupa nokkrar nýjar fasteignir, taka stærri lán eða lán til lengri
tíma en að þau verði borguð aftur af tekjum þess árs, sem fer í hönd, né endur-
nýja slík lán eða fresta borgunartímanum, og ekki heldur gera nein þau mann-
virki við höfnina, sem eru svo stórvaxin, að árstekjurnar hrökkvi ekki til að koma
þeim í framkvæmd.

10. gr.
Til þess að standa straum af kostnaði við byggingu og viðhald hafnarvirkja og

til árlegs rekstrarkostnaðar hafnarinnar er heimilt að innheimta gjöld þau, er hér
segir:
1. Árlegt gjald af bryggjum og öðrum mannvirkjum, sem gerð eru samkvæmt

5. gr.
2. Af skipum og bátum, er hafna sig á Bolungavíkurhöfn, og farmi þeirra:

a. Lestagjald.
h. Vitagjald.
e. Vörugjald. -- Undanskildar skulu þó vörur þær, er samkvæmt farmskrá

skipsins eiga að fara til annarra hafna á landinu, ef þær eru ekki settar
á land.

d. Bryggjugjald af skipum, er leggjast við bryggjur hafnarinnar.
e. Festargjald af skipum, sem nota festar hafnarsjóðs.
f. Allt að 2% af andvirði afla þeirra skipa og báta, sem heimili eiga kaup-

túninu og leggja þar afla á land eða hafa þar uppsátur.
Gjöld þessi, sem og gjöld fyrir afnot af öðrum eignum hafnarinnar, skulu

ákveðin í reglugerð, sem hreppsnefnd Hólshrepps semur og atvinnu- og samgöngu-
málaráðuneytið staðfestir, og skal í henni ákveða, hver skuli greiða þau og innheimta.

Herskip og skemmti skip skulu undanþegin gjöldum til hafnarinnar samkvæmt
tölulið 2 a og b.

11. gr.
Nú má álíta, að tekjur af gjaldstofnum þeim, sem heimilaðir eru í 10. gr.,

hrökkvi ekki fyrir árlegum útgjöldum hafnarinnar, og getur þá hreppsnefnd, með
sérstöku samþykki atvinnumálaráðuneytisins fyrir hvert ár, ákveðið, að leggja
megi aukatoll á aðflutningsgjaldskyldar og útflutningsgjaldskyldar vörur. Gjaldið
má þó aldrei fara fram úr 4% af tolli þeim, er greiða ber i ríkissjóð. Gjald þetta
innheimtir hafnarnefnd. Gjald þetta, sem og gjöldin samkvæmt 10. gr., má taka
lögtaki.

12. gr.
Reikningsár hafnarsjóðs er almanaksárið.

13. gr.
Fyrir 1. nóvember ár hvert ber hafnarnefnd að leggja fyrir hreppsnefnd frum-

varp til áætlunar um tekjur og gjöld hafnarinnar á komandi ári. Hreppsnefnd skal
hafa fullsamið áætlunina fyrir lok nóvembermánaðar og senda hana síðan
atvinnu- og samgöngumálaráðuneytinu til samþykktar fyrir árslok, ásamt nauð-
synlegum skýringum á einstökum gjalda- og tekjuliðum.

14. gr.
Nú hefur hreppsnefnd í hyggju einhverjar meiri háttar aðgerðir við höfnina,

eða hún vill gera einhverjar þær ráðstafanir, er samþykki atvinnumálaráðuneyt-
isins þarf til, og skal hún þá senda ráðuneytinu sérstaka tillögu um það efni. Skal
það gert svo tímanlega, að samþykki ráðuneytisins geti komið til, áður en hún lætur
fjárhagsáætlun haínarinnar fara frá sér.

15. gr.
Komi það í ljós, þegar fram á árið líður, að óumflýjanlegt sé að sinna ein-

hverjum aðgerðum utan áætlunar eða fara fram úr áætluðum fjárhæðum, ber hafnar-
nefnd að tilkynna það hreppsnefnd í tæka tíð. Fallist hún á tillögur hafnarnefnd-
ar, skal þegar leitað samþykkis ráðuneytisins til þess, að víkja megi frá áætluninni.
Fyrr má ekki framkvæma verkið né stofna til tekjuhallans.

16. gr.
Við lok hvers reikningsárs, og ekki síðar en fyrir febrúarlok, skal hafnarnefnd

gera reikning yfir tekjur og gjöld hafnarinnar á hinu liðna ari og efnahagsreikn-
ing hennar. Reikningana skal endurskoða og úrskurða á sama hátt og reikninga
sveitarsjóðs.

17. gr.
Að öðru leyti skal ákveða með reglugerð, er hreppsnefnd semur og ráðuneytið

staðfestir, allt það, er lýtur að greiðri og hættulausri umferð um höfnina, góðri
reglu og öðru höfninni viðvíkjandi, er við þykir eiga. í reglugerðinni má ákveða
sektir fyrir brot gegn henni, 20-1000 kr.

Sektir samkvæmt lögum þessum renna í hafnarsjóð.

18. gr.
Með mál þau, sem rísa út af brotum á lögum þessum og reglugerðum, sem

settar verða samkvæmt þeim, skal fara sem almenn lögreglumál.

19. gr.
Lög þessi öðlast þegar gildi.

Greinargerð.

Snemma á s. 1. ári var samþykkt á Alþingi eftirfarandi þingsályktunartillaga
um fullnaðarundirbúning hafnargerðar í Bolungavík:

"Neðri deild Alþingis ályktar að fela ríkisstjórninni að láta gera uppdrætti og
áætlanir um hafnargerð í Bolungavík, með það fyrir augum, að þar geti þrifizt
útgerð stærri báta og skipa en nú er möguleg á staðnum."

Í samræmi við þessa samþykkt fól svo ríkisstjórnin vitamálastjórninni að
framkvæma greindan undirbúning. Þeim undirbúningi er nú lokið og teikningar
af bátahöfn í Bolungavík nú fyrir hendi ásamt kostnaðaráætlun um verkið.

Frv. það til hafnarlaga, sem hér er lagt fram, er flutt í samráði við hrepps-
nefnd Hólshrepps.

Fjárupphæðir þær, sem gert er ráð fyrir í frv., byggjast að mestu á áætlunum
og undirbúningi vitamálaskrifstofunnar.

Kostnaður við þær hafnarbætur, sem þegar hafa verið gerðar í Bolungavík,
hrimbrjotinn, er nú orðinn rúmlega Y2 millj. kr., frá þvi að fyrst var hafizt þar
handa. Hefur Hólshreppur greitt um það bil helming þess fjár, gegn framlagi ríkis-
sjóðs. Er því gert ráð fyrir því í frv. þessu, að sömu hlutföll verði látin halda sér
um þátttöku ríkissjóðs í kostnaðinum við fyrirhugaðar hafnarbætur.

Til þess ber brýna nauðsyn fyrir Bolvíkinga, að sem allra fyrst verði hafizt
handa um auknar hafnarbætur í Bolungavík. Ástandið í hafnarmálum þeirra nú
er óviðunandi. Hverjum vélbát. sem þar er gerður út, verður að ráða til hlunns
eftir hverja sjóferð. Af þeim orsökum verður ekki við komið á staðnum útgerð
stærri báta en allt að 10 smál. Þegar hins vegar bátarnir stækka í öðrum verstöðv-
um og kröfurnar til allrar aðbúðar sjómanna vaxa, horfast Bolvíkingar í augu við
þá staðreynd, að þeir hljóti að dragast aftur úr og útgerð þeirra að dragast saman,
ef ekki verður úr bætt. Skjótar framkvæmdir í hafnarmálum staðarins eru því í
raun réttri lífsskilyrði fyrir útgerðina þar. því fer fjarri, að auknar hafnarbætur
í Bolungavík séu nokkurt neyðarúrræði. Bolungavík er ein elzta verstöð á Íslandi
og liggur við ágætustu fiskimið landsins, mið, sem róið er áaUan ársins hring. Frá
þjóðfélagslegu sjónarmiði hlýtur þess vegna að vera að því auðsær hagnaður, að
skilyrði til sjósóknar á slíkum stað séu sem allra bezt, auk þess sem hagsmunir
fólksins á staðnum krefjast þess. Það er ætlun Bolvíkinga að hefjast þegar handa
um framkvæmdir í þessum efnum, er hafnarlög hafa verið sett fyrir staðinn. Flm.
þessa frv. vænta því, að það fái sem greiðasta afgreiðslu á Alþingi.

Hér með fylgir álitsgerð og kostnaðaráætlun vitamál askrifstofunnar nm báta-
höfn í Bolungavík.

Fylgiskjal.
Bátahöfn í Bolungavík.

Á meðfylgjandi tveimur uppdráttum, B 550 og B 551, er sýnd bátahöfn með
þriggja metra dýpi um stórstraumsfjöru. Aðaltilhögunin er sem hér segir:

Brjóturinn er framlengdur og beygður inn á við. Í varinu fyrir innan sé byggður
skjólgarður. sem um leið er bátabryggja. Brjóturinn og bátabryggjan mynda þannig
Iokaða kví með allmiklu bryggjuplássi til afgreiðslu og geymslu á fisldbátum.

Þessi kví er það stór, að tvær bryggjur enn mætti gera frá landi síðar meir, og eru
þær sýndar á uppdrætti, en ekki telmar með í kostnaðaráætlun.

Dýpið í kvínni, sem sýnt er á uppdrætti, er eins og það var 1919, eða sem næst
3 metrum, en síðan hefur mikil sandfylling borizt þangað, svo að moka þyrfti burtu
19000 m3 af sandi til þess að dýpka í 3 metrá, ríflega það svæði, sem uppdráttur-
in sýnir með því dýpi.

Framlenging brimbrjótsíns er, eins og sést á uppdráttunum, grjótgarður með
steyptri krónu og skjólvegg og endar á haus úr steyptu steinkeri. Utan við steyptu
krónuna, sem þekur garðinn að ofan, er rekinn þéttur þilveggur úr plægðum plönk-
um. Engin bryggja liggur meðfram þessum garði, svo að skip geta ekki lagzt við
hann, enda væri legupláss þar ónothæft í norðanbrimi. Garðurinn er um 120 m
langur að meðtöldum haus og verður að byggjast á einu sumri eða réttara sagt á
þrem sumarmánuðum. Til þess að það sé gerlegt, verður að framkvæma allmikinn
undirbúning sumarið áður en hin virkilega bygging hefst, svo að vel notist hver
góðviðrisstund, eftir að farið er að vinna í sjó. Helztu undirbúningsstörfin eru:
Steypa ker í haus, viða að möl í steypu, leggja vegi að grjótnámi, svo að bæði stórt
og smátt grjót verði fljóttekið, útbúa ýmis vinnutæki, sem fást ekki að fulltilbúin,
svo að auðsætt er, að undirbúningurinn er ærinn sumarstarfi og framlenging
brjóísins því fullkomlega tveggja sumra verk.

Smíði bátabryggjunnar er mun auðveldari í framkvæmd en lenging brjótsins,
vegna þess að unnið er í kyrrari sjó. Fyrsta verkið verður að vera dýpkunín á
bryggjustæðinu, sérstaklega undir landgangi bryggjunnar. Að öðru leyti er dýpkunin
óháð bryggjugerðinni. Sem stendur er aðeins eitt dýpkunartæki á landinu, sem
getur með góðu móti framkvæmt verkið, en það er grafa Reykjavíkurhafnar.

Eins og uppdrættir bera með sér, þá er bryggjusmíðin hugsuð þannig, að fyrst
er smíðuð sjálfstæð trébryggja og hún svo notuð sem verkpallur við tilbúning
skjólgarðsins. Eins og við framlengingu brjótsíns verður her einnig í grjótfylling-
unni þéttrekið plankaþil. A mótum aðalbryggju og landgangs er þríhyrnt svæði
fyrir bíla að snúa sér á, og fremst á bryggjunni er haus úr steyptu keri. Æskilegast
væri, að smíði þessarar bryggju væri framkvæmd á einu sumri, en allt að því helm-
ingi lengri tími má fara í þetta verk en hitt.

Þess er getið áður, að tvær bryggjur enn eru sýndar it uppdrætti, en eru ekki
teknar með í kostnaðaráætlun. Þær tilheyra þeim tíma, ef útgerð ykist svo í Bol-
ungavík, að aukins bryggjurúms væri þörf. Það er auk þess einn möguleiki enn,
og hann er sá, að smíða ytri bryggjuna sem hafskipabryggju (fyrir lítil hafskip
að vísu), því að einmitt á þessu svæði pollsins er hægt að dýpka í að minnsta kosti
4 111, svo ~IÍ: minni háttar vöruskíp, sem sættu sjávarföllum inn og út, gætu flotið
við þessa bryggju um fjöru.

Hér með fylgir kostnaðaráætlun miðuð við verðlag 19a9. Til þess að fá nokkra
hugmynd um lík legt kostnaðarverð þessarar hafnar á fyrstu árunum eftir stríðið
hefur verið gizkað á tvöfalt efnisverð og þrefalt vinnuverð og dýpkunarkostnaður
margfaldaður með 2%.

Aðalkostnaðarliðirnir mundu þá verða:

Framlenging brimbrjóts kr. 70.1000.00
Bátabryggja með skjólgarði 909000.00
Dýpkun 95000.00----------------

Alls kr. 1709000.00

